
Annotatsiya. Mazkur maqolada muhandislik grafikasi fanida “Tekisliklarning kesishishi” mavzusini o‘qitish
masalasi ko‘rib chigiladi. Unda mavzuni talabalarga tushuntirishda qo‘llash mumkin bo‘lgan pedagogik
yondashuvlar, ko‘rgazmali vositalar va amaliy mashg‘ulot shakllari bayon etilgan. Shuningdek, tekisliklarning
o‘zaro kesishishi, parallel joylashuvi hamda to‘gri chizigning tekislik bilan kesishishiga doir misollar orqali
mavzuning amaliy ahamiyati ochib beriladi.

Kalit so‘zlar: muhandislik grafikasi, chizma geometriya, tekislik, tekisliklar kesishishi, o‘gitish metodikasi,
interfaol ta’'lim, vizuallashtirish, kreativ fikrlash, fazoviy tafakkur, texnika va texnologiya.

A METHOD FOR TEACHING THE TOPIC “INTERSECTION OF PLANES” IN THE
COURSE OF ENGINEERING GRAPHICS

Fayzullayev Khayriddin Alimurodovich
Karshi State Technical University,

Doctor of Technical Sciences (DSc),
Associate Professor

Annotation. The paper considers methodological approaches to teaching the topic “Intersection of Planes”
within engineering graphics. It discusses visual materials, practical activities and interactive approaches that can
be used to explain the topic. Examples related to intersecting and parallel planes, as well as the intersection of a
straight line with a plane, are considered in connection with practical applications.

Keywords: engineering graphics, descriptive geometry, plane, intersection of planes, teaching methods,
interactive learning, visualization, creativity, spatial thinking, science and technology.

DOI: https://doi.org/10.47390/ts-v4is/4v2026N03

KIRISH

Bugungi ta’lim jarayonida mavjud metodlarni takomillashtirish bilan bir qatorda,
zamonaviy va innovatsion o‘qitish yondashuvlarini ishlab chigish ham muhim vazifalardan
biridir. Ta’lim samaradorligini oshirish uchun turli metodlarni o‘rganish, ularni fan
xususiyatlariga moslashtirish va o‘quvchilarning faol ishtirokini ta’'minlaydigan usullarni
go‘llash zarur. [1-20]

Chizma geometriyani o‘zlashtirish jarayonida talabalarning fazoviy tasavvuri va
konstruktiv-geometrik tafakkurini rivojlantirish alohida ahamiyatga ega. Bunda ular geometrik
modellar asosida fazodagi shakllar, ularning o‘zaro joylashuvi va bog‘lanishlarini tahlil qilish

hamda umumlashtirishni o‘rganadilar. Ushbu bilimlar texnik obyektlarning chizmalarini o‘qish,
ularni tasvirlash va ular orasidagi geometrik munosabatlarni aniglashda amaliy jihatdan qo‘l
keladi.

Muhandislik grafikasi kursining asosiy vazifalaridan biri talabalarda ishlab chiqarish va
sanoat korxonalarida uchraydigan detal hamda buyumlarning chizmalarini to‘g‘’ri o‘qish va
bajarish ko‘nikmasini shakllantirishdir. Shu bilan birga, detallar eskizini tayyorlash va ishlab
chiqarish jarayonida foydalaniladigan loyiha-texnik hujjatlarni belgilangan talablar asosida
rasmiylashtirish uchun zarur bilim va malakalar ham shakllantiriladi.

Tekislik tushunchasini chizma orqali ifodalash qurilish, arxitektura, geodeziya va
muhandislikning ko‘plab yo‘nalishlari uchun muhim hisoblanadi. Kundalik hayotda bino
shiftlari, poydevorlar, devorlar va boshga konstruktiv elementlar tekisliklar sifatida qaralishi
mumkin. Bunday tasavvur muhandis va loyihachilarga konstruksiya elementlarining fazodagi
o‘rnini aniq belgilashga yordam beradi.

Mashinasozlikda ham tekisliklar muhim geometrik obyekt sifatida uchraydi. Masalan,
detalning qirqim tekisligi uning ichki tuzilishi va geometrik shaklini tushunish uchun xizmat
qgiladi. Suv ta’'minoti, kanalizatsiya va elektr tarmoqlariga oid chizmalarda quvur, kabel hamda
boshqga elementlarning fazodagi joylashuvi turli geometrik tekisliklar yordamida ifodalanadi.
Bunday chizmalar obyektlarni to‘g'ri joylashtirish va ulardan xavfsiz foydalanishda muhim rol
o‘ynaydi.

Kartografik materiallarda esa relyef, balandlik va hududning boshqa xususiyatlarini
tasvirlash uchun tekis tasvirlardan foydalaniladi. Qurilish ishlarini rejalashtirishda bunday
ma’lumotlarning aniqligi katta ahamiyatga ega. Geodezik chizma va xaritalarda koordinatalar,
burchaklar, masofalar hamda boshqa parametrlarni ko‘rsatishda ham tekislikka asoslangan
tasvirlash usullaridan foydalaniladi.

ADABIYOTLAR TAHLILI VA METODLAR

Muhandislik grafikasi fanini o‘rganishda tekislik va wuning izlarini talabalarga
tushuntirish uchun bir nechta o‘qitish usullarini uyg‘unlashtirish maqsadga muvofiq. Quyidagi
metodlar mavzuni nazariy jihatdan tushuntirish bilan birga, amaliy konikmalarni
shakllantirishga ham xizmat qiladi.

1. Vizuallashtirish. Tekislik izlarining qanday hosil bo‘lishini tushuntirishda oddiy
matnli izoh bilan cheklanib golmasdan, chizma, grafik, geometrik model va interaktiv
dasturlardan foydalanish mumkin. Ko‘rgazmali vositalar murakkab fazoviy munosabatlarni
talabaning ko‘z oldida aniqroq namoyon etadi.

2. Misollar asosida o‘qitish. Talabalarga tekislik yoki uning izlarini aniqlashga garatilgan
amaliy masalalar beriladi. Masalaning sharti, bajarilish ketma-ketligi va natijasi bosqichma-
bosqich tahlil qilinsa, nazariy bilimni amaliy faoliyat bilan bog‘lash osonlashadi.

3. Amaliy topshiriglar. Nazariy mashg‘ulotlardan keyin talabalar mustaqil ravishda
tekislik izlarini aniqlashga oid vazifalarni bajarishlari mumkin. Bu usul o‘zlashtirilgan
bilimlarni mustahkamlash va mustagqil ishlash qobiliyatini rivojlantirishga yordam beradi.

4. Muhokama. Tekislik va uning izlariga oid nazariy masalalarni guruh yoki auditoriya
doirasida muhokama qilish, talabalarning savollariga izoh berish va ularni fikr almashishga jalb
etish mavzuni chuqurroq anglash imkonini beradi.

5. Interfaol o'qgitish. Dars jarayonida guruhli topshiriglar, mantiqiy vazifalar,
boshqgotirmalar, vaziyatli masalalar va boshqa interfaol metodlardan foydalanish talabalarning

mavzuga qiziqishini oshiradi. Ayniqsa, fazoviy obyektlar bilan bog‘liq mavzularda bunday
yondashuv bilimlarning uzoqroq saqlanishiga yordam beradi.

Tekisliklar va ularning izlari turli ishlab chiqarish va texnik jarayonlarda bir-biri bilan
kesishishi mumkin. Shu sababli mavzuni o‘rgatishda real hayotdagi misollardan foydalanish
samarali natija beradi.

1. Arxitektura va qurilish. Bino va inshootlarni loyihalashda turli konstruksiyalarning
fazodagi joylashuvi aniglanadi. Muhandis-loyihachilar konstruktiv elementlarning kesishish
joylarini belgilashda tekisliklar bilan bog'liq geometrik masalalarga murojaat qiladilar.

2. Grafik dizayn va san’at. Perspektiv tasvirlar va kompozitsiyalarni yaratishda
tekisliklarning o‘zaro joylashuvi muhim ahamiyatga ega. Rassom va dizaynerlar fazoviy
ko‘rinishni ifodalashda ushbu geometrik munosabatlardan foydalanadilar.

3. Mashinasozlik va sanoat. Mashina detallari hamda agregatlarini loyihalashda ularning
bir-biriga nisbatan joylashuvi hisobga olinadi. Ayrim konstruktiv gismlarning kesishish holatini
aniqlash loyihaning to‘g‘ri bajarilishi uchun zarur.

4. Geodeziya va kartografiya. Hududdagi nuqtalarning koordinatalari, masofalari va
boshga o‘lchamlarini aniqlash jarayonida tekisliklarning kesishishiga oid geometrik usullar
go‘llanadi.

5. Fan va texnologiya. Fizika, kimyo, biologiya, aerokosmik tadqiqotlar va boshqa texnik
yo‘nalishlarda geometrik modellashtirish jarayonida tekisliklarning o‘zaro munosabati muhim
bo‘lishi mumkin.

Bunday amaliy misollar orqali talabalarga tekisliklarning kesishish nazariyasi fagat
chizma geometriyaga tegishli abstrakt tushuncha emasligini ko‘rsatish mumkin. U real kasbiy
faoliyatning turli yo‘nalishlarida uchraydigan masalalarni hal gilishda qo‘llanadi.

Tekislik va tekisliklarning kesishishini chuqur o‘rganish talabalarda fazoviy fikrlashni
shakllantirish uchun ham muhimdir. Ushbu mavzuni o‘zlashtirishning bir nechta pedagogik
jihatlari mavjud.

1. Ko‘rgazmalilik. Uch o‘lchamli obyektlar va ular orasidagi munosabatlarni tasavvur
qilishda kesishuvchi tekisliklar bilan ishlash katta yordam beradi. Talaba chizma orqali
fazodagi obyektlarning o‘zaro joylashuvini anglashni o‘rganadi va murakkab shakllarni
tasavvur qilish qobiliyatini rivojlantiradi.

2. Muammoli masalalarni yechish. Tekisliklarning kesishishiga oid masalalar mantiqiy
va analitik fikrlashni rivojlantirishga xizmat qiladi. Bunday topshiriqlar orqali talabalar
murakkab fazoviy holatni gismlarga ajratib, geometrik bog‘lanishlarni aniqlash va yechimga
kelish ko'nikmasini hosil qgiladilar.

3. Amaliy qo‘llash. Tekisliklarning kesishishini tushunish matematika, muhandislik,
arxitektura, dizayn va boshqa texnik sohalarni o‘zlashtirishda kerak bo‘ladi. Mazkur bilim
talabaning uch o‘lchamli fazodagi obyektlarni to‘g'ri tahlil qilishi va nazariy bilimini amaliy
vazifalarda qo‘llashiga yordam beradi.

4. Tjodiy fikrlash. Kesishuvchi tekisliklar bilan turli geometrik tajribalarni amalga
oshirish talabalarning  ijodkorligini qo‘llab-quvvatlaydi. Turli tekisliklarning
kombinatsiyalarini o‘rganish orqali yangi shakllar va konstruktiv yechimlarni tasavvur qilish
imkoniyati paydo bo‘ladi.

Shu sababli tekisliklarning kesishish mavzusini izchil o‘rganish talabaning fazoviy
tasavvurini rivojlantirib, uning keyingi ta’limi va kasbiy faoliyatida zarur bo‘ladigan geometrik
fikrlash ko‘nikmalarini shakllantiradi.

Chizma geometriyada umumiy vaziyatda joylashgan to‘g'ri chizigning umumiy
vaziyatdagi tekislik bilan kesishish nuqtasini aniqlash uchun proyeksiyalash usulidan
foydalanish mumkin. Mazkur yondashuvda berilgan to‘g‘ri chiziq orqali ma’lum holatga ega
bo‘lgan, masalan proyeksiyalovchi tekislik o‘tkaziladi.

Proyeksiyalash usuli umumiy vaziyatdagi chiziq va tekislikning kesishish nuqtasini
aniqlashni soddalashtiradi. Bu usul yordamida fazodagi geometrik obyektlar orasidagi
munosabatlarni chizmada izchil ko‘rsatish mumkin.

Mavzuni tushuntirishda quyidagi sodda vaziyatni misol sifatida olish mumkin. Fazoda
biror to‘g'ri chiziq va ushbu chiziqni kesuvchi tekislik berilgan deb qaraymiz. Ularning kesishish
nugqtasini topish uchun proyeksiyalash usulidan foydalanamiz.

Avvalo, berilgan to‘gri chiziq orqali o‘tadigan va u joylashgan asosiy tekislikka
perpendikulyar bo‘lgan yordamchi tekislik quriladi. Ushbu yordamchi tekislik proyeksiyalovchi
tekislik deb yuritiladi. U berilgan tekislik bilan kesishgach, hosil bo‘lgan geometrik
munosabatlar asosida to‘g‘ri chizigning kerakli kesishish nuqtasi aniglanadi.

Keyingi bosqichda asosiy tekislikdagi proyeksiyalar va yordamchi tekislikdagi
tasvirlardan foydalaniladi. Shu tarzda to‘g'ri chizigning berilgan tekislik bilan kesishadigan
nuqtasini aniq belgilash mumkin.

Demak, proyeksiyalash usuli to‘g‘ri chiziq va tekislikning kesishish nuqtasini topishda
aniqlikni oshirib, masalani tartibli ravishda yechish imkonini beradi.

Ikki tekislikning kesishish chizig‘ini aniqlashda ham shu yondashuvdan foydalanish
mumkin. Masalan, ikkita tekislik uchburchaklar ko‘rinishida berilgan bo‘lsa, ularning umumiy
kesishish chizig‘ini qurish talab etiladi.

Faraz qilaylik, ikkita uchburchak turli tekisliklarda joylashgan. Masalaning magqgsadi
ushbu ikki tekislikning umumiy kesishish chizigini aniqlashdan iborat. Buning uchun
uchburchaklardan biri orqali ikkinchi uchburchakni kesuvchi yordamchi proyeksiyalovchi
tekislik o‘tkaziladi.

So‘ng yordamchi tekislikning ikkinchi uchburchak bilan hosil gilgan kesishish nuqtalari
aniqlanadi. Ushbu nuqtalarning birinchi uchburchak va yordamchi tekislikdagi proyeksiyalari
asosida izlanayotgan kesishish chizig‘ining holati aniqlanadi.

Natijada proyeksiyalash usuli yordamida uchburchaklar bilan berilgan ikki tekislikning
kesishish chizigini bosqichma-bosqich qurish mumkin. Bunday ketma-ketlik geometrik
obyektlarning o‘zaro munosabatlarini aniq va tushunarli ko‘rsatishga yordam beradi.

Mazkur usulning amaliy ahamiyatini texnik misol yordamida ham tushuntirish mumkin.
Tasavvur qilaylik, biror qurilmaning qopqog'i va korpusi ikki alohida sirt sifatida berilgan.
Qurilmani yig‘ishda ushbu sirtlarning bir-biriga nisbatan aniq joylashuvi va ularning kesishish
chizig‘ini aniqlash talab qilinadi.

Bunday vaziyatda ikkala sirtni kesib o‘tuvchi yordamchi proyeksiyalovchi tekislik qurish
mumkin. Keyin yordamchi tekislikning har bir sirt bilan kesishishidan hosil bo‘lgan
proyeksiyalar aniglanadi. Olingan ma’lumotlar asosida ikki sirtning umumiy kesishish chizig'i
belgilanadi.

Shu orqgali konstruktiv elementlarning bir-biriga mosligi va fazodagi joylashuvi haqida
aniqroq tasavvur hosil qilish mumkin. Demak, proyeksiyalash usuli muhandislik, texnika va
texnologiya sohalarida obyektlarning nisbiy holatini aniqlash hamda konstruksiyalarni tahlil
qilishda amaliy vosita sifatida xizmat qiladi.

Chizma geometriyada tekisliklarning o‘zaro kesishishi sanoat, mashinasozlik va turli
loyihalash jarayonlarida keng qo‘llanadi. Ushbu geometrik munosabatdan foydalanish mumkin
bo‘lgan ayrim yo‘nalishlar quyidagilardan iborat.

1. Mexanizm va mashinalarni loyihalash. Murakkab mexanizmlarni yaratishda detal va
konstruktiv elementlarning fazodagi o‘zaro holatini oldindan aniqlash zarur. Tekisliklarning
kesishishi orqali ayrim geometrik parametrlar, chegaralar va detallar orasidagi munosabatlarni
belgilash mumkin.

2. Loyihalash va ishlab chiqarish. Sanoat obyektlarida quvurlar, konstruksiyalar va
boshga elementlarning joylashuvi oldindan hisoblab chiqiladi. Tekisliklarning kesishish
usullarini bilish loyiha jarayonini to‘gri tashkil etish va ishlab chiqarishdagi geometrik
muammolarni kamaytirishga yordam beradi.

3. Muhandislik sxemalarini yaratish. Qurilish va mashinasozlikka oid sxemalarni ishlab
chigishda turli elementlarning o‘zaro joylashuvi hisobga olinadi. Bu esa tizimning to‘g‘ri
yig‘ilishi va keyinchalik belgilangan vazifani bajarishini ta’'minlash uchun zarur.

4. Sifat nazorati. Tayyor detallar va konstruksiyalarning o‘lchami, shakli hamda fazodagi
holatini tekshirishda geometrik usullardan foydalaniladi. Tekisliklarning o‘zaro
munosabatlarini tahlil qilish orqali mahsulotlarning belgilangan texnik talablarga mosligini
baholash mumkin.

O‘zaro parallel tekisliklar ham arxitektura, muhandislik, geometriya va boshqa texnik
yo‘nalishlarda uchraydi. Ularning amaliy qo‘llanilishiga quyidagi misollarni keltirish mumkin.

1. Arxitektura va qurilish. Bino loyihalarida devor, shift, pol, eshik va deraza kabi
elementlarning joylashuvini belgilashda parallel tekisliklar haqidagi bilimlardan foydalaniladi.
Bu konstruktiv qismlarning o‘lchamlari va o‘zaro nisbatlarini to‘g'ri saqlashga yordam beradi.

2. Muhandislik modellashtirish. Uch o‘lchamli modellar va texnik chizmalar
tayyorlashda detallar shakli hamda fazodagi o‘rnini aniglash uchun parallel tekisliklardan
foydalaniladi. Bu murakkab obyektlarni modellashtirish va ularni tasavvur qilish jarayonini
yengillashtiradi.

3. Geodeziya va kartografiya. Xaritalar, hududiy rejalar va boshqa geografik tasvirlarni
yaratishda parallel tekisliklar bilan bog‘liq geometrik munosabatlar qo‘llanadi. Natijada hudud
haqidagi ma’lumotlarni tartibli va aniq ko‘rsatish imkoniyati yuzaga keladi.

4. Sanoat va ishlab chiqarish. Ishlab chiqarilayotgan detallarni nazorat qilish hamda
ularning texnologik liniyada belgilangan holatda joylashishini ta’minlashda parallel tekisliklar
muhim geometrik mezonlardan biri hisoblanadi. Bunday nazorat ishlab chiqarishdagi xatolarni
kamaytirishga va jarayonning aniqligini oshirishga yordam beradi.

XULOSA

Chizma geometriyada tekisliklarning o‘zaro kesishish usullarini o‘rganish talabalarga
nafaqat nazariy bilim, balki muhandislik masalalarini hal qilish uchun zarur bo‘lgan amaliy
ko‘nikmalarni ham beradi. Ushbu bilimlar mahsulot va konstruksiyalarni loyihalash, texnik
chizmalarni tayyorlash hamda ishlab chiqarish sifatini nazorat qilish jarayonlarida qo‘llanishi
mumkKkin.

Shuningdek, parallel tekisliklarning xususiyatlarini tushunish turli obyektlarning
fazodagi joylashuvi va geometrik shaklini to‘g'ri aniqlashga yordam beradi. Shu sababli
tekisliklarning kesishishi va parallel joylashuvini o‘rganish bo‘lajak muhandislar, loyihachilar
va boshqa texnik yo‘nalish vakillarining kasbiy tayyorgarligida muhim o‘rin tutadi.

